ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	16.10.2023թ.

	Հարկ է նշել, որ ՀՀ կառավարության 13․07․2023թ № 1176-Ն որոշմամբ (այսուհետ՝ Որոշում) նշված ՊՈԱԿ-ին ֆինանսավորման փորձնական մոդելի ներդրման շրջանակներում հավելյալ տրամադրվել է 233.5 մլն դրամ և Որոշման 8-րդ կետի համաձայն՝ թատերահամերգային կազմակերպությանը տարվա ընթացքում հատկացվող գումարը կարող է օգտագործվել կազմակերպության աշխատակիցների վարձատրության բարձրացման, նոր և վերափոխված ներկայացումների բեմադրության, հյուրախաղերի, նաև անհրաժեշտ կապիտալ ծախսերի համար։
	Չի ընդունվել
ՊՈԱԿ-ին նոր մոդելով հատկացված 233.5 մլն դրամը կարող է օգտագործվել կապիտալ ծախսերի միայն այն դեպքում, երբ այդ գումարի շրջանակներում ամբողջությամբ կապահովվեն յուրաքանչյուր տարի առանց մրցույթի տրամադրվող գումարի ծախսման ուղղությունները և առկա կլինի մնացորդ: Ներկայումս դեռ պարզ չէ, արդյո՞ք հատկացված 233.5 մլն դրամ գումարը պարտադիր ուղղություններով ծախսելուց հետո առկա կլինի մնացորդ, որը կբավարարի բալետային հատակը ձեռք բերելու համար: Այս մասին մանրամասն ներկայացվել է Նախագծի Հիմնավորման մեջ:

	Նկատի ունենալով վերոգրյալը՝ վերոնշյալ ՊՈԱԿ-ին նույն նպատակի համար լրացուցիչ միջոցներ հատկացնելը գտնում ենք ոչ նպատակահարմար, և հաշվի առնելով առկա իրավիճակը, հրատապ լուծում պահանջող հարցերի շրջանակը՝ այդ թվում, անվտանգային և Լեռնային Ղարաբաղի բռնի տեղահանվածների գծով առաջացած խնդիրները, որոնց լուծումը լրացուցիչ մեծ ծանրաբեռնվածություն է ենթադրում ՀՀ պետական բյուջեի վրա, առաջարկում ենք՝ առաջնորդվելով ՀՀ վարչապետի 2023թ. հոկտեմբերի 9-ի N 02/16.4/34545-2023 հանձնարարականով՝ առկա տնտեսված ֆինանսական միջոցներն ուղղել ՀՀ կառավարության պահուստային ֆոնդ:
	Ընդունվել է ի գիտություն
2023թ.-ի պետական բյուջեով կապիտալ ծրագրերի համար հատկացված միջոցներից առակ են լինելու և՛ տնտեսված, և՛ թերկատարված միջոցներ, որոնք ուղղվելու են ՀՀ կառավարության պահուստային ֆոնդ: Սակայն ներկայումս առկա են մի շարք հրատապ և խիստ անհրաժեշտ ծախսեր, որոնց կատարման համար նույնպես պետք  են հատկացումներ:



